
Tuareg -   Tiḍeḍen   Ǝlkəttab  ăn   - Wives Scriptures

Kăl-Ifăsus  5:22-24 Tiḍeḍen! Sărəsmăt iman-năkmăt dat-meddən-năkmăt šund
a-s Emăli a dat-tăsrăsmăt iman-năkmăt, 23 ăniihăjja a-wen făl-a-s, ăhaləs a-s
ămizăr n-hănne-s s-əmmək wa s-ămoos Ălmasex eɣăf n-ălkănisăt-i tămoosăt
taɣəssa-net ta dd-iɣlăs. 24 Ǝmmək-wa-dăɣ s-tăsirăs ălkănisăt iman-net dat-
Ălmasex,  əmmək-wen-dăɣ  daɣ  a-s  lanăt  tiḍeḍen ad-sărəsnăt  iman-năsnăt
dat-meddən-năsnăt dăɣ-hărăt iket-net.

Kăl-Ifăsus 5:31,33 A-wen-dăɣ a făl innă măjrăd n-Măssinăɣ: «Ad-ifəl ăhaləs ti-s
d-ma-s, asăɣ d-hănne-s, umasăn făll-əssin-essăn tiyyăt  taɣəssa d-iyyăn n-
ăwadəm.» 33 măšan, ifraḍ făll-hak ăhaləs-dăɣ, ad-ărh hănne-s s-əmmək-wa-
dăɣ s-irha iman-net; səmɣăret daɣ hak tamăḍt, ăhaləs-net.

1 Kăl-Kurǝnta 7:3-5 Ăkfet ăhaləs hănne-s ălxaqq wa fălla-s la, tăkfet daɣ tamăḍt
ălxaqq wa fălla-s ila  ăhaləs-net.  4 A-wen-dăɣ a  ănihăjjăn făl-a-s,  wădden
tamăḍt a tănnihăḍăt dăɣ-taɣəssa-net, ăhaləs-net a dăɣ-s ănnihăḍăn; wădden
daɣ ăhaləs a ănnihăḍăn dăɣ-taɣəssa-net, hănne-s a dăɣ-s tănnihăḍăt. 5 Wăr-
igăddălet wălʼ iyyăn iman-net i-wa iyyăḍăn kunta wădden ad-tănimărḍăm s-a-
wen i-hărăt n-ăzzăman i-ad-təkfəm iman-năwăn i-tamădilt n-Măssinăɣ. A-wa
săl  a-wen,  udaɣ  făw,  ad-igdəl  iyyăn  iman-net  i-amidi-net  i-ad-wăr  kăwăn-
jămmăḍ  tanămagiẓt,  ijrəw  săr-wăn  Iblis  tašləlt  s-kăwăn-ăžžurrăb,  isiḍəw-
kăwăn dăɣ-abăkkaḍ.

1  Kăl-Kurǝnta  7:34  ad-ănimăntaš  ənniyăt-net  ebre  n-hănne-s  d-ebre  n-
Măssinăɣ.  Ǝmmək-wen-dăɣ daɣ a-s tamăḍt  wărăt  tădobăn meɣ tămawaḍt
wărăt təzzey meddən, tiɣəswen-năsnăt d-ənniyătăn-năsnăt, ebre n-ălxidmăt
i-Emăli ɣas a-s orakăn măšan, tamăḍt tădobănăt, wăr zənnəzjumət ɣas ar
dăɣ-ăddunya-i-dăɣ d-əmmək s-təẓẓəjrăẓ iman-net i-ăhaləs-net.

Kăl-Kulǝs 3:18  Tiḍeḍen!  Sărəsmăt  iman-năkmăt  dat-meddən-năkmăt  s-a-wa
ănihăjjăn ed a-wen-dăɣ a ijraẓăn i-Emăli.

1  Timoti  2:11-15  Ălwăqq  wa  n-ălxuṭbăt  n-măjrăd  n-Măssinăɣ  dăɣ-ălkănisăt|
Ălkănisăt (Egliz dăɣ-Təfrănsit), susəmnet dăɣ-a-s ăsidăwnăt a-wen d-asjəd d-
asrəs  n-iman;  12 əgdalăɣ-asnăt  ad-xaṭṭăbnăt  meɣ  ad-tanăhaḍnăt  dăɣ-
meddən  d-a-wa  s-lăn  s-ad-t-əjən  dăɣ-ălkănisăt,  susəmnet.  13 Măssinăɣ,
Adəm a dd-ixlăk s-tizarăt təzzar, issəlkăm-as-dd Xəwwa. 14 Wădden Adəm a
ikkărrăs  Iblis  s-tizarăt  i-ad-inməšrəy,  ănn-ak,  tamăḍt  a  ăšnămăšrăy;
tănmăšrăy s-a-wen-dăɣ ja i-măjrăd n-Măssinăɣ. 15 Hakd a-wen-dăɣ, a-wen
wăr hin-ikkes a-s ad-tumas anna, təkrəš aratăn, iɣləs-tăt Măssinăɣ. Sădəwet
immun-net d-tărha təmdat d-tămudre šăddiijăt, təṣtarăt.

s-Tizarăt 3:16 - 1  Bǝtrus 3:1-6 Tiḍeḍen! Sărəset hak iyyăt  dăɣ-kmăt iman-net
dat-ăhaləs-net, wăr hasăn-tăsjătmăt măjrăd, dihen, kunta ihʼ-ikmăt ti s-wăr-
irḍa ăhaləs-net s-măjrăd n-Măssinăɣ, ad-t-dd-awəynăt săr-s tihusay n-ălxal-



năkmăt. 2 Afăl jămăt a-wen, ad-ənhəyăn d-iman-năsăn təšədje n-tămudre-
năkmăt d-semɣar wa hasăn-jămăt dăɣ-tuksəḍa n-Măssinăɣ. 3 Wăr tošelmăt
ḍarăt tihusay-ti lănen mănhoy d-isəhhəska d-isəssəkna wi jănen s-iẓăban d-
iẓărkan  n-aẓrəf  d-orăɣ  d-isəlsa  wi  lănen  ălqim,  4 ănn-ak,  səhhəskətmăt
ammas  n-ulhawăn-năkmăt,  tihusay-tin-dăɣ  a  lanen  ălqim  iɣlalăn  dat-
Măssinăɣ, tin-dăɣ a dd-tirəwnen tăẓude d-ənniyăt ozjan. 5 Tihusay-tin-dăɣ a-
s kăla hasnăt-tammăɣnăt timəššeddəjen ti n-ibda jărnen ăṭṭăma-năsnăt dăɣ-
Măssinăɣ, ăsijădnăt i-meddən-năsnăt. 6 A-wen-dăɣ a-s kăla t-ja Sarăta-i s-făl
təmɣăre n-semɣar-i-dăɣ təja i-Ibrahim, təglă făw har t-ɣarr s-isəm: măssi-ɣ.
Ăywa,  ašăl-i-hi,  kămăteḍ,  Sarăta-en-dăɣ  a-s  tămoosmăt  ešše-s  afăl
tamašalmăt  a-wa olăɣăn dăɣ-a-s,  wăr  toyyemăt  hărăt  wălʼ  iyyăn  iggad d-
ənniyăt-năkmăt.

Titus 2:1-5 Dăɣ-a-wa kăy-dd-iqqălăn kăyy Titus, wăr săɣra ăddinăt ar tidət n-
tijəttewen n-teɣăre ta n-tidət tădduttet. 2 Ănn i-imɣarăn, ad-ănnăhăḍăn dăɣ-
iman-năsăn,  nəhəjjənet  d-semɣar,  jarrăhăn,  šăddij  immun-năsăn,  ărhan
ăddinăt,  əṣbarăn.  3 Ănn i-timɣaren,  ad-əjənăt  šund a-wen-dăɣ,  wăr  tănăt-
ităjjăšet  ănnămima,  wăr  săsakaynet  dăɣ-tesăse  n-asməd,  umasnet
tinəsdebbăren  n-a-wa  olăɣăn;  4 səmmətărnet  tiḍeḍen ti  măḍroynen  s-iket
ădobănnăt  d-tărha  n-meddən-năsnăt  d-aratăn-năsnăt,  5 səlmədnet-tănăt
taɣimit təṣtarăt dăɣ-ihănan-năsnăt, d-iba n-tikra i-meddən-năsnăt, d-uḍəf n-
ihănan-năsnăt s-sărho, d-milɣaw d-asrəs n-iman dat-meddən-năsnăt i-udaɣ
ad-ijrəw ăwadəm ăsaru, s-oẓăm măjrăd n-Măssinăɣ dăɣ-isălan n-adubən.

1 Kăl-Kurǝnta 11:5-7,10 Tamăḍt daɣ, e-d təddal Măssinăɣ, meɣ e-d təjrăw ɣur-
Măssinăɣ măjrăd s-la  s-ad-t-tăffăssăr  i-ăddinăt,  wăr  la  s-ad-tăj  a-wen wăr
tăswăr ed tamăḍt wărăt tăswăr, asəmmăḍri a tajj ăhaləs-net ed wăr təẓley d-
ere ăsităbălbălăn; asəttəbəlbəl ya, ăsikărakăḍ făll-tamăḍt. 6 A-wen-dăɣ a făl
tamăḍt ta wărăt tărha aswăr, adiš šəjwəšet daɣ, măšan, kunta ija ɣur-wăn a-s
ăsikărakăḍ  ad-šəjwəš  tamăḍt  meɣ  tăstăbălbăl,  adiš,  ufʼ-as  ad-səwăr. 7
Ăhaləs ənta, wăr-ămɣatăr s-ad-injaḍ e-d itəddal Măssinăɣ ed Măssinăɣ, ixlăk-
anăɣ  dăɣ-milhaw  wa-net  i-ad-t-nəsəmɣăr,  a-s  ija  a-wen,  semɣar  wa  ila
ăhaləs,  hănne-s  a  dd-ifal, 10  Dăɣ-təssəba  n-a-wen-dăɣ  d-dăɣ-təssəba  n-
ănjălosăn wi ăsijădnen hak ăssaɣăt, a făl iwar tamăḍt ad-tăsiwăr eɣăf-net i-
ad-tăssikna s-a-wen-dăɣ a-s tăqbal a-s illʼ-e jənnəj-s ăhaləs-net.

